
ШТРЕДНЇМ ШКОЛОМ НА ТЕРИТОРИЇ АП ВОЙВОДИНИ
Директорови школи
ПРЕДМЕТ: Явна поволанка за участвованє у квиз змаганю
"Кельо ше познаме" – тринасти циклус

У рамикох проєкту Покраїнскей влади "Афирмация мултикултурализма и толеранциї у Войводини" почала реализация тринастого циклусу квизу зоз култури и историї националних заєднїцох Войводини "Кельо ше познаме", хтори орґанизує Покраїнски секретарият за образованє, предписаня, управу и национални меншини – национални заєднїци.

Змаганя буду реализовани у форми реґионалних квалификацийних змаганьох, полуфиналних змаганьох и финалного змаганя у Новим Садзе, на хторих буду участвовац екипи формовани од школярох штреднїх школох зоз териториї Войводини.
Информуєме Вас же тирва приявйованє змагательних екипох и планованє розпорядку змаганя тринастого циклусу квизу "Кельо ше познаме" и поволуєме Вас же бисце до змаганя уключели и школярох зоз своєй школи. 

З оглядом же отримованє квиз змаганя плановане за першу половку мешаца мая 2019. року, модлїме Вас же бисце евентуалне участвованє екипи зоз вашей школи потвердзели найпознєйше по 22. марец 2019. року.
По потвердзованю участвованя (формулар прияви у прилогу), Покраїнски секратрият за образованє, предписаня, управу и национални меншини – национални заєднїци у найкратшим чаше школи доручи потребни материял за пририхтованє змагательох як и пропозициї и правила змагательних бавискох. По заключованю лїстини учашнїкох квизу, исту нє будзе можлїве пременїц, та потвердзенє о участвованю у тим смислу обовязуюце.

Надпоминаме же ше, пре огранїчене число екипох-учашнїкох у тринастим циклусу, приоритет участвованя у змаганьох утвердзи по рядошлїду приявйованя односно потвердзеня участвованя екипох на змаганьох.

Наглашуєме же у тринастим циклусу квизу Покраїнски секретарият за образованє, предписаня, управу и национални меншини – национални заєднїци приступел ґу ревизиї правилох и пропозицийох за змаганя, як и змисту публикациї. Тогорочне квиз змаганє вименєне у одношеню на скорейши змаганя, а вименки ше одражую як у материялу за пририхтованє так и у основним концепту змаганя. 

Найзначнєйша вименка ше одноши на состав екипох, цо подрозумює же би школи приявйовали участвованє школярох на змаганє, а змагательни екипи буду формовани од школярох зоз розличних школох. Кажда екипа будзе мац штири члени и професора – вожда екипи. Число школярох яке школа може приявиц за участвованє виноши штири. Екипи ше будзе формовац зоз жребаньом нєпоштредно по заключованю лїстини учашнїкох. Шицки школи – учашнїки буду потим обвисцени о розпорядку екипох (же би учашнїки мали часу запровадзиц контакт и медзисобно ше догвариц о детальох участвованя). Екипи ше буду состояц зоз 3 активних змагательох и резервного змагателя. Под час змаганя будзе допущене нєогранїчене число замени активного учашнїка зоз резервним (надпоминаме же вименку нє мож окончовац под час тирваня єдного змагательного бависка). Школяре хтори ше змагали у даєдниим зоз предходних циклусох квизу маю право участвовац у тринастим циклусу змаганя. 

Змаганя, як и у предходним циклусу квизу, буду вецейязични, а учашнїки ше годни пририхтовац и змагац на язику на яким слухаю наставу. 
Модлїме Вас же бисце нам потвердзенє о участвованю доручели по електронскей пошти на адресу bojan.greguric@vojvodina.gov.rs як и по пошти на адресу: Покраїнски секретарият за образованє, предписаня, управу и национални меншини – национални заєднїци, Булевар Михайла Пупина 16, 21000 Нови Сад; з назначеньом: За квиз "Кельо ше познаме".

За шицки питаня ше можеце информовац на телефон: 021 487 4604.

З почитованьом,


Покраїнски секретар,
Михаль Нїлаш, с.р.

